
Deeni kitab ya Islami sabaq parhnay say pehlay zayl mayn di

hu'ee Duw’a parh li-jiye se@A&Eo kuch parhayn gay yaad
rahay ga. Du’a yeh hay:

a3 it} s obn B0
@“{D% yes itfhuh)

iréama:

Ay Allah (¥#! Ham par ‘ilm-o-hikmat kay darwaazay
khool day aur ham par Apni rahmat naazil ferma! Ay
‘azamat aur buzurgi waalay!

(Al-Mustdraf, jild. 1, Safhah 40)

Note: Awwal aakhir aik baar Durood Shareef parh layn.

‘Arz

‘Azm-e-Hajj ho ya ‘Umray ka safar, haziriy-e-Madinah ho ya
Makkah-e-Pak ka qasd, Harmayn-e-Tayyibayn ka Mubarak safar bara
hi pur kaif aur zauq afzah hota hay, ko'ee ‘Ashig-e-Rasool aysa nahin
jo apnay dil mayn Makkah-e-Pak ya Madinah Tayyabah kay didar ki
aarzu na rakhta ho. Madinah-e-Pak ki haziri mu'min ki Mi'raaj hay,
Madina-e-Pak ki haziri panay wala khush naseeb ‘Ashig-e-Rasool
qabil-e-rashq hay. Allah Pak hum sab ko bar bar Makkah-e-Pak aur
Madina-tul-Munawwarah ki haziri say Musharraf farma"ay.

Wo Madinah jo kaunayn kajtaay

Jis kadidaarmu'mink i anleayf r
Zindagi mayn Khuda har Musalman ko
Wo Madinah dikha day to kiyaét hay

aig 322311 20 Rabi’-ul-Aakhir 1444 hijri mutabiq 15 November 2022,
‘Ashiq-e-Madinah, =~ Ameer-e-Ahl-e-Sunnat, = Hazrat-e-‘Allamah
Maulana Muhammad Ilyas ‘Attar Qadiri < 245555 <25 nay safar-e-
Madinah basorat-e-‘Umrah shareef sa’adat pa‘ee. Yeh Mukhtasir
safar 5 din par mushtamil tha. Is Risalay ko murattab karnay kay li‘ay
Dawat-e-Islami ki mukhtalif videos, bilkhusoos khalifa-o-Janasheen-
e-Ameer-e-Ahl-e-Sunnat Hazrat Maulana ‘Ubaid Raza ‘Attari Madani
UFgBgsay madad li ga'ee hay. Is risalay mayn Ameer-e-Ahl-e-Sunnat
kay ‘Umray kay muta’lliq adab-o-shooq mayn dubay ma’mulaat aur
sauz-o-riqqat mayn dubi Madinah-e-Pak mayn haziri aur juda'ee ka
bayan hay. ‘Ashiq-e-Madinah Ameer-e-Ahl-e-Sunnat ki apnay
kareem Aaqa -fsstabid= ki bargah mayn haziri ka imaan afroz bayan
‘ushaaq kay li‘ay bara zauq afza sabit ho ga. <0iZL% &1 isay parh kar
‘ishq-e-Rasool mayn mazeed izafah aur ‘ishq-e-Madinah mayn bay
qarari naseeb ho gi. «b 5231 baray pur kaif halaat ka bayan hay.
Mukammal Risalay ka muta’alla farmai'ay. Risalay mayn is safar-e-
Madinah ki video ka link bhi shamil kiya gaya hay jisay scan kar kay
mukammal safar ki video bhi daykhi ja sakti hay. (Muhammad Tahir
‘Attari Madanin Y A WAA



Ameer-e-Ahl-e-Sunnat Ka ‘Umrah Ma’
Madina-e-Pak Ki Haziri (2022)

Du'a-e-Janasheen-e-Ameer-e-Ahl-e-Sunnat:

Ya Allah Pak jo ko'ee 23 safhaat ka Risalah “Ameer-e-Ahl-e-
Sunnat Ka ‘Umrah Ma’ Madina-e-Pak Ki Haziri (2022)” parh
ya sun lay usay Harmayn Tayyibayn kay jalway naseeb farma,
baar baar piyara piyara Ka’bah aur Mitha mitha Madinah
dikha aur usay bay hisab bakhsh day.

Durood Shareef Ki Fazeelat

Khatam-ul-MUhuddiseen, Shaikh MUhuddis Dehelwi pad@i
farmatay hayn: mujhay mayray peer-o-murshid Hazrat-e-Shaikh

Abdul Wahab Muttaqi (483, jab bhi Madinay say wada’

kartay to farmatay: Safar-e-Hajj mayn fara'iz kay ba’d Durood

say barh kar ko'ee du’a nahin. Apnay saray awqaat Durood

mayn ghayro aur apnay ko Durood kay rang mayn rang lo.!

Har dam mayri zaban pay Duroamsalam ho

M yriAfuzooI,qlo‘ee K i Aadadlt
(Ol

BEN BB WEEA

IMi r -uldMartaijih, jild 2, safhah 104

‘Umray Ki Fazeelat
Ay ‘Ashlqaan e- Rasool’ ‘Umrah Shareef bari aham 1badat aur

hayaat-e-mubarkah mayn ayk Hajj aur 4 ‘Umray ada

farma'ay.! © ‘Umray ka lafzi ma’na hay ziyarat, shari’at-e-
mutahharah mayn iska ma’na hay makhsoos shara'it kay sath

Baitullah Shareef ki ziyarat karna.”

‘Umrah Shareef ki fazeelat kay kiya kehnay! Bukhari Shareef
mayn hay: ayk ‘Umrah dusray ‘Umray tak darmiyan kay
gunahon ka kaffarah hay.’

Hazrat Mufti Ahmed Yaar Khan p&&&Ex&is Hadees-e-Pak ki
sharh mayn likhtay hayn: ‘Ulama’ farmatay hayn keh do ‘Umron
kay darmiyan kay gunah-e-sagherah mu’af ho jatay hayn.*

Aa'iye! Ab Ameer-e-Ahl-e-Sunnat kay ‘Umrah Shareef kay
halaat parhtay hayn:

Ameer-e-Ahl-e-Sunnat ka Dubai Say Jaddah Shareef Ka
Safar

‘Ashiq-e-Madinah Ameer-e-Ahl-e-Sunnat, Nigran-e-Shura
Haji Muhammad ‘Imran ‘Attari aur Haji ‘Ali Raza® apnay
baytay Hasan Raza kay sath Madina-e-Tayyabah ki haziri kay

! Bukhari, jild 1, safhah 587, Hadees 1778

2 Tafheerrul-Bukhari, jild 3, safhah 88

3 Bukhari, jild 1, safha

4 Mir “at-ul-Manajih, jild 4, Safhah 88

5Haj i AAli Raza Bhai ka ta“all ug Pan
Ahl-e-Sunnat ki khidmat mayn rehtay hayn.

li‘ay apni qayam gah “ ‘Arab Imaraat” say su'ay Jaddah
rawana hu'ay, Sahab-Zada-e-Ameer-e-Ahl-e-Sunnat, Al-Haaj
‘Ubaid Raza ‘Attari Madani F&@¥®apni walida-e-muhtarma
aur Family sameet goya istagbaal kay li*ay pehlay hi say ‘arab
shareef ki pakeezah hawa'on mayn pohanch chukay thay. 20
Rabi’-ul-Aakhir 1444 hijri mutabiq 15 November 2022, baroz
mangal ‘Umrah shareef ki ada'igi kay li'ay Makka-e-Pak kay
pur Kaif safar ka aaghaz huwa.

Bari ‘Umr Mayn ‘Umrah Shareef

Ameer-e-Ahl-e-Sunnat ki wiladat shareef 26 Ramazan-ul-
Mubarak 1369 hijri mutabiq 12 July 1950, budh kay din hu'ee,
yun hijri saal kay mutabiq Aap ki ‘umr taqriban 74 saal hay,
‘aam tor par is ‘umr mayn jo zu’of-o-nakahat (ya’ni kamzori)
ka ‘alam hota hay wo ba sha’oor afrad samajh saktay hayn,
bazahir chota sa kaam wuzo karna bhi mushkil ho jata hay, is
‘umr kay afrad ka baghayr lathi kay chalna bari na’mat hay.
Kisi nay kiya khoob kaha hay:

Dasto-Paa ghausko-zaban hosh mayn hayn
Karna hay jo kar lay aaj hi

Ya’ni ‘umuman burhapay mayn hath, pa‘on kampnay, zaban

larkharanay lagti aur sunnay ki taqat kam ho jaati hay layhazah
abhi jawani mayn hath, pa‘on, kaan aur zaban ikhtiyaar mayn
hayn, aaj jo bhi nayk kaam karna hay abhi karlo.

Jawani Mayn ‘Ibadat Kar Liji‘ay

Apni jawani ki na’mat say fa'idah uthatay hu'ay Allah Pak ki
‘ibadat-o-farmabardari walay kaamon mayn waqt guzarayn,
faqat burhapay mayn ‘ibadat karnay ka zehen banana khaam

khayali aur tool-e-amal (ya’ni lambi ummeed hay), bil farz
burhapay tak pohonchnay mayn kamyaabi mil bhi ga'ee
magar hath, pa‘on, kaan waghayrah sab a’za" maut kay qareeb
honay ki wajah say jawab day jatay hayn, digar ‘ibadaat to apni
jagah farz namaz kharay ho kar parhna dushwar ho jata hay.
Mayray Aaqga A’la Hazrat, Imam Ahl-e-Sunnat Maulana Shah
Imam Ahmed Raza Khan spg&¢@&farmatay hayn:

Utartay chaand dhalti ctaandni jo ho sakay karlay
Andhayra jpakh ata hay yeh do din ki ujali hlay

Sharh-e-Kalam-e-Raza: Ay nau jawanon! Apni uthti jawani ko
ghanimat jan aur jitni ‘ibadat karni hay kar lay, maut aaya
chahti hay aur ‘anqareeb qabr ki kaali raat ho gi, zindagi ki
roshni to bas do din ki hay yeh bohat jald khatm honay wali
hay. Huzoor Mufti'-e-A’zam Maulana Mustafa Raza Khan

o @x&likhtay hayn:

Riyazat kay yehi din hayn buxpay mayn kahan himmat
Jo kuch karna hay ab karlo ablmioori jawan tum hé

Khuwahish-e-‘Attar
Piyaray Piyaray Islami Bha'iyo! Zara ghaur kiji‘ay! Ayk taraf
‘Umrah shareef kay arkan ki ada'igi ka mu’amla, dusri taraf 74

sala. muammar buzurg, du’of-o-nakahat bhi maujood, magar
qalb-e-‘Attar ki khuwahish hay keh zindagi mayn kabhi wheel

d Hada'iqe-Bakhshish, safhah 182
Z Saamare-Bakhshish, safhah 160

